
痘診心法要訣 

痘形并證治門上-灌漿證治{參歸鹿茸湯} 

原文 

皮薄漿清根無暈，氣虛血縮變須臾，參歸鹿茸湯峻補，

參歸鹿茸草黃耆。 

「參歸鹿茸湯」人參、鹿茸 白酒炙 歸身、甘草 炙 嫩

黃耆 蜜炙 加引糯米，水煎服。 

 

註釋 

痘形皮薄、漿清、根色無紅暈者，此氣虛血縮，惟恐變在須臾也。以參歸鹿

茸湯峻補氣血，漿生毒化，庶得生矣。 

 


